
Inatsisartut Suleriaasianni 8 37 naapertorlugu Naalakkersuisunut apeqqut imaattoq
matumuuna sagqummiuppara:

Ittoqgortoormiini eqqgaanilu aarrinik piaralinnik Avanersuarmisulli piniartut pi-
niarsinnaatitaalernissaat Naalakkesuisut sulissutiginialersaarpaat?
(Inatsisartunut ilaasortaq Harald Bianco, Inuit Ataqatigiit)

Tunngavilersuut

Naluneganngitsutut Ittoggortoormiini aarrit piarallit piniartunit pisarinegagqusaanngillat,
naak Avanersuarmi aarrit pirallit pisarinegarsinnaagaluartut. Tamanna nunatsinni
piniartunut atugassarititaasunut assigiinngisitsilluni immikkoortitsinertut taasariagarpoq.

Naluneganngilaq Ittoggortoormiinut aarrit takkukkaangata puisit tammartartut. Imaapoq
tappavani piniartut amernik tunisisinnaajunnaarnermi nalaani aarrit piarallit inuuniu-
tissatut pisarisinnaasaraluatik isiginnaaginnartarpaat, tappavani tamakku pisareqqu-
saanngimmata, naak Avanersuarmi pisarinegarsinnaasuugaluartut.

Taamaattumik isumaqgarpunga Naalakkersuisut tamanna aaqqqittariagaraat, assigiinngi-
sitsineq atorunnaarsillugu.



